
ਭਾਸ਼ਾ
				
		
	
				
				    
ਨਿਗਰਾਨੀ ਰੱਖੋ
				
		
	
				
				    
ਸੋਧੋ
				
		




				

			

			
				ਇਹ ਸਫ਼ਾ ਪ੍ਰਮਾਣਿਤ ਹੈ



ਨਾਨਕਿਆਂ ਦਾ ਮੇਲ਼ ਆਇਆ 

ਸੂਰੀਆਂ ਦਾ ਰਵਾ ਓਏ 


ਛੱਜ ਓਹਲੇ ਛਾਨਣੀ 

ਪਰਾਤ ਉਹਲੇ ਗੁੱਛੀਆਂ 

ਨਾਨਕਿਆਂ ਦਾ ਮੇਲ਼ ਆਇਆ 

ਸੱਭੇ ਰੰਨਾਂ ਲੁੱਚੀਆਂ 


ਛੱਜ ਉਹਲੇ ਛਾਨਣੀ 

ਪਰਾਤ ਉਹਲੇ ਛੱਜ ਓਏ

ਓਏ ਨਾਨਕਿਆਂ ਦਾ ਮੇਲ਼ ਆਇਆ

ਗਾਉਣ ਦਾ ਨਾ ਚੱਜ ਓਏ





ਵਿਆਹ ਵਾਲੇ ਘਰ ਹਾਸੇ ਠੱਠੇ ਦਾ ਮਾਹੌਲ ਬਣਿਆਂ ਹੁੰਦਾ ਹੈ। ਇਸੇ ਰੌਲੇ ਰੱਪੇ ਵਿੱਚ ਮਾਸੀ ਜਾਂ ਭੂਆ ਦਾ ਪਰਿਵਾਰ ਅਤੇ ਨਾਨਕਾ ਮੇਲ਼ ਘਰ ਵਿੱਚ ਪ੍ਰਵੇਸ਼ ਕਰਦਾ ਹੈ- ਉਹ ਆਪਣੀ ਪਹੁੰਚ ਸਿੱਠਣੀ ਦੇ ਰੂਪ ਵਿੱਚ ਦੇਂਦੇ ਹਨ:-




ਸੁਰਜੀਤ ਕੁਰੇ ਕੁੜੀਏ

ਗੁੜ ਦੀ ਰੋੜੀ ਚਾਹ ਦੇ ਪੱਤੇ 

ਦੁੱਧ ਬਜ਼ਾਰੋਂ ਲਿਆ ਦੇ 

ਫੱਕਰ ਨੀ ਤੇਰੇ ਬਾਹਰ ਖੜੇ 

ਸਾਨੂੰ ਚਾਹ ਦੀ ਘੁੱਟ ਪਲ਼ਾ ਦੇ

ਫੱਕਰ ਨੀ ਤੇਰੇ ਬਾਹਰ ਖੜੇ 

ਸਾਨੂੰ ਆਈਆਂ ਨੂੰ ਮੰਜਾ ਨਾ ਡਾਹਿਆ 

ਨੀ ਚੱਲੋ ਭੈਣੋਂ ਮੁੜ ਚੱਲੀਏ 

ਸੋਡਾ ਵੇਹੜਾ ਭੀੜਾ ਨੀ

ਚੱਲੋ ਭੈਣੋਂ ਮੁੜ ਚੱਲੀਏ 

ਸੋਡੇ ਕੋਠੇ ਤੇ ਥਾਂ ਹੈ ਨੀ

ਚੱਲੋ ਭੈਣੋਂ ਮੁੜ ਚੱਲੀਏ





 
ਨਾਨਕਾ ਮੇਲ਼ ਦਾ ਗ੍ਰਹਿ-ਪ੍ਰਵੇਸ਼ ਸ਼ਗਨਾਂ ਨਾਲ਼ ਕੀਤਾ ਜਾਂਦਾ ਹੈ। ਵਿਆਂਦੜ ਮੁੰਡੇ-ਕੁੜੀ ਦੀ ਮਾਂ ਜਾਂ ਲਾਗਣ ਬੂਹੇ ਉੱਤੇ ਤੇਲ ਚੋ ਕੇ ਉਹਨਾਂ ਦਾ ਆਦਰ ਮਾਣ ਨਾਲ ਸੁਆਗਤ ਕਰਦੀ ਹੈ।

ਐਨੇ ਨੂੰ ਬਰਾਤ ਆਉਣ ਦਾ ਸਮਾਂ ਨੇੜੇ ਢੁੱਕ ਜਾਂਦਾ ਹੈ.. ਰਥਾਂ, ਗੱਡੀਆਂ, ਊਠਾਂ ਅਤੇ ਘੋੜੀਆਂ ਦੀ ਧੂੜ ਪਿੰਡ ਦੀਆਂ ਬਰੂਹਾਂ ਤਕ ਪੁੱਜ ਜਾਂਦੀ ਹੈ ਤੇ ਸਾਰੀਆਂ ਮੇਲਣਾਂ ਕੱਠੀਆਂ ਹੋ ਕੇ ਆਪਣੇ ਘਰ ਦੇ ਦਰਵਾਜੇ ਮੂਹਰੇ ਖੜਕੇ ਸੁਆਗਤੀ ਗੀਤ ਗਾਉਂਦੀਆਂ ਹਨ:-





ਲੌਂਗਾਂ ਦੀ ਬਾੜ ਕਰੋ 

ਜੀ ਜੰਨ ਨੇੜੇ ਨੇੜੇ 

ਲੌਂਗਾਂ ਦੀ ਬਾੜ ਕਰੋ 

ਜੀ ਜੰਨ ਨੇੜੇ ਨੇੜੇ

